
Scrambler básica

La ilustración del vehículo muestra equipamiento opcional.  
Gama ID. Buzz con motores EU6 consumo medio: 21 kWh/100 km. 
Emisión de CO2: 0 g/km.

El nuevo icono 100% eléctrico

Conduce el futuro de la movilidad eléctrica con el nuevo  
ID. Buzz Pro. Descubre un nuevo concepto de espacio  
interior y una conectividad de última generación a la altura  
de tus mejores planes. ¿Listo para cargarte de buena energía?

A Real Academia Galega define patinete 
como: “Xoguete infantil que consta dun guia-
dor e dunha táboa con dúas rodas, na que des-
cansa un dos pés mentres o outro queda libre 
para impulsalo apoiándose no chan”. Unha de-
finición que xa queda obsoleta nestes tempos, 
onde o patinete, ao incorporarlle unha moto-
rización, se converteu nun vehículo de mo-
bilidade urbana cada día con máis usuarios, 
normalmente adultos.

Por outra banda, a definición do Manual de 
características dos vehículos de mobilidade 
persoal (BOE 21/01/2022) di “vehículo dun-
ha ou máis rodas dotado dunha única praza 
e propulsado, exclusivamente, por motores 
eléctricos que lle poden proporcionar ao ve-
hículo unha velocidade máxima, por deseño, 
comprendida entre 6 e 25 quilómetros por 
hora”. Esta definición xa está máis axustada 
coa realidade.

Evidentemente este patinete do século XXI 
veu para quedarse, e probablemente ire-
mos vendo unha evolución del nos próximos 
tempos.

Hoxe en día temos unha gran variedade de 
modelos. As marcas de automóbiles, de mo-
tocicletas e tecnolóxicas viron unha oportu-
nidade neste nicho da automoción que era 
inimaxinable hai uns anos atrás. Calcúlase que 
no noso país remataremos este ano cun par-
que móbil de un millón de patinetes eléctricos.

Estes vehículos deixaron de ser un xoguete 
de nenos para se converter nun vehículo de 
adultos, utilizados nas vías públicas como unha 
forma nova de mobilidade persoal. Cada día 
son máis os que os utilizan e todo indica que 
irá en aumento. Un vehículo económico, tan-
to na súa compra como no seu mantemento, 
que non necesita de ningún carné e doado de 
transportar. Unha solución de mobilidade para 
moita xente para desprazarse pola cidade e 
non ter que buscar aparcadoiro. Pode pregar-
se e transportarse comodamente, o peso da 
maioría deles está entre os dez e quince quilo-
gramos. Repasemos as obrigas que os usuarios 

de patinetes eléctricos deben cumprir coa 
Dirección Xeral de Tráfico neste 2023.

A persoa que conduce un patinete eléctri-
co non pode circular polas beirarrúas e teñen 
prohibida a circulación en vías interurbanas, 
travesías, autoestradas, autovías ou túneles ur-
banos. É obrigatorio levar casco e non se poden 
usar auriculares ou o teléfono móbil mentres 
se conduce o patinete eléctrico. Non pode ir 
máis dunha persoa nel, aplican as mesmas ta-
xas máximas de alcol permitido que para ou-
tros condutores e, loxicamente, a prohibición 
de conducir con presenza de drogas no orga-
nismo. A velocidade máxima á que poderán 
circular é de 25 km/h e a mínima de 6.

O condutor tamén está obrigado a levar rou-
pa reflectora se emprega o patinete durante a 
noite ou en situacións con visibilidade reduci-
da. A DXT tamén aconsella contar cun seguro 
de responsabilidade civil que cubra os danos 
causados a terceiros. Algúns concellos si que 
establecen a obrigatoriedade deste seguro. Os 
concellos poden afondar sobre esta normati-
va de mínimos da Dirección Xeral de Tráfico.

A pesar da claridade da lei son varios os as-
pectos que moitos usuarios non respectan. 
Segundo un estudo da Fundación Española 
para a Seguridade Viaria de 2022, un 45 por 
cento dos usuarios de patinetes eléctricos ex-
cedeu o límite de velocidade en, polo menos, 
unha ocasión mentres que o 50 por cento con-
duce sen casco e o 73 circula polas beirarrúas 
das cidades.

Cremos firmemente que debe imperar, unha 
vez máis, o sentidiño. Así e todo, podemos ob-
servar ao longo das nosas urbes que son moitas 
as persoas que utilizan este tipo de vehículos 
que “pasan” do sentidiño, pois circulan pola bei-
rarrúa con auriculares e con pouco respecto, 
pola velocidade que levan, polos peóns que 
transitan por ela.

Temos que ter claro que un patinete eléctri-
co non é un xoguete, os datos dos accidentes 
no noso país así o amosan; desgraciadamente 
algúns deles con vítimas mortais.

EDITORIAL

Os patinetes son máis ca un xoguete

Nos importa tu tiempo!

Especialistas en coches de ocasión

Rúa María de los Ángeles de la Gandara, nº24 Pol. de Boisaca - 15890 Santiago - Tel.: 881 956 626 

Na pasada Vuelta a España 
vimos un cúmulo de cir-
cunstancias que parecían 
unha película dos irmáns 
Marx. Tiradas que se disputa-
ban de noite, tiradas que se 
acurtaban polo perigo que 
podían ter os quilómetros fi-
nais, pero o triunfo da tira-
da disputábase igualmente, 
cercas que caían polos refa-
chos de vento dos helicópte-
ros... se estas circunstancias 
acontecen nunha das me-
llores probas de ciclismo do 
mundo, que non acontece-
rá nunha proba de categoría 
inferior. Por iso, cando se crí-
tica a un organizador hai que 
facelo con respecto, porque 

sacar unha proba adiante 
custa moitas horas de traba-
llo e estas non se ven o día 
do evento.

Cando asisto a probas que 
se disputan en pequenos 
pobos fíxome como todo o 
mundo arrima o ombreiro, 
coas cercas, colocando os si-
nais de tráfico... E ás veces cri-
tícase que unha estrada non 
teña o asfalto en perfecto 

estado ou teña unha curva 
demasiado cerrada, pero re-
solver estes inconvenientes 
non é doado, se o fose xa 
estarían resoltos. Ademais 
tamén hai moita xente que 
crítica o corte de tráfico das 
estradas, pero e algo que 
case sempre se avisa cunha 
semana de antelación.

Moitas veces non se ten 
en conta o traballo oculto, 

buscar patrocinadores, un 
percorrido "idóneo", xente 
para colaborar o día da ca-
rreira... e só se critican cou-
sas puntuais. E cando a esa 
xente que crítica se lle ofrece 
a posibilidade de organizar 
unha proba sempre poñen 
escusas, porque en realidade 
si saben o que “custa” facer 
unha proba ciclista amateur, 
pero prefiren criticar antes 
de arrimar o ombreiro para 
que todo saía mellor.

Por iso cando asistas a 
unha proba amateur de cal-
quera deporte, intenta apor-
tar o teu gran de area antes 
de criticar por criticar.

■ MIGUEL DEL MORTIROLO | TexTo e FoTo  

Novo escape Polini
Tras o escape 

Polini Orixinal e o 
Polini Evolution, a 

empresa presenta a súa 
última innovación: o es-
cape Polini For Race para 
Vespa Primavera. Trátase 
dun escape deseñado para 
adaptarse a todos os basti-
dores pequenos: por tanto, 
tamén é adecuado para a 
Vespa 125, ET3 e 50 co 
motor de 130cc. De feito, a 

brida permite montalo en 
case todos os modelos de 
Vespa e adáptase á maio-
ría de cilindros do mercado.

Deseñado co obxectivo 
de aumentar o rendemen-
to a réximes medios e altos, 
garante un novo ímpeto 
ao motor con prestacións 
de ata 9.500/10.000 rpm, 
fronte ás 7.000 do Polini 
Orixinal. O seu prezo é de 
330 €.

As críticas ao organizador modesto

Novas bicis eléctricas conectadas
Esta promoción, 

que se amplía ata 
o 30 de setembro, 

converte a SYM na única 
marca do mercado que 
ofrece matrícula, seguro e 
5 anos de garantía incluí-
dos no prezo, o que supón 
un aforro de ata 750 eu-
ros ao comprar un scooter 

novo. Agora todos os seus 
modelos de máis de 50cc 
pódense adquirir sen ter 
que facer ningún desem-
bolso máis para poder em-
pezar a conducilo grazas a 
que a matrícula, así como o 
seguro durante o primeiro 
ano, serán gratis.

Novas F 900 GS, F 900 GS Adventure e F 800 GS
Con estas novas en-

duro touring premium 
BMW amplía conside-

rablemente a súa gama de en-
duro de turismo para a gama 
media. Os tres modelos actua-
lizáronse considerablemente 
e agora ofrecen, entre outras 
cousas, un nivel de equipa-
mento de serie aínda maior, 
ademais dun novo motor. A 
F 900 GS presenta numero-
sas innovacións de grande 

alcance. A gama de usos da 
motocicleta ampliouse consi-
derablemente grazas ás súas 
calidades todoterreo mello-
radas, combinadas cunha re-
dución de peso de 14 kg en 
comparación co modelo ante-
rior, o que a converte nun mo-
delo especialmente deportivo 
da Serie F.

Nestes modelos o avanzado 
motor introducido en 2018 
coa F 850 GS proporciona un 

maior dinamismo de con-
dución. A razón principal é 
a maior cilindrada de 895cc 
(antes 853cc). Na F 900 GS 
e a F 900 GS Adventure ren-
de 105cv e na F 800 GS 87cv. 

Ademais dun aumento signifi-
cativo da potencia máxima de 
10cv cada un, os novos moto-
res tamén se caracterizan por 
unha curva de par moito máis 
completa.

Dúas rodas4

Novo Passat Variant
Con máis de 34 

millóns de unidades 
vendidas en todo o 

mundo, o Passat é o segundo 
modelo de Volkswagen máis 
vendido de todos os tempos, 
por detrás do Golf e por dian-
te do Beetle. Con esta histo-
ria a marca alemá escolleu 
o IAA Mobility de Múnich 
para desvelar a nova etapa 
do clásico, que entra na era 
eléctrica. Todos os especialis-
tas coinciden en sinalar que 
o seu deseño é claramen-
te Passat e claramente VW, 
pero incorporando as novas 
tendencias da industria do 
automóbil.

Nunha primeira ollada 
chama a atención o dese-
ño aerodinámico, os novos 

propulsores de alta eficien-
cia, a calidade dos materiais 
e a batería de novas tecno-
loxías introducidas. En can-
to aos motores, a oferta 
contemplará opcións tur-
bodiésel (TDI), gasolina 
turboalimentadas (TSI), ga-
solina turboalimentadas mi-
crohíbridas (eTSI) e sistemas 
híbridos enchufables (eHy-
brid). O novo Passat Variant 
lanzarase coa gama máis 
desenvolvida de sistemas de 
asistencia de última xeración 
e unha espectacular panta-
lla que serve para espremer 
as posibilidades tecnolóxi-
cas da novena xeración dos 
Passat. Lanzarase en marzo 
de 2024.

Lotus Emeya
Lotus presentou en 

New York o Emeya 
Study, un prototipo 

que comezará a producirse a 
finais de 2024. Trátase dunha 
berlina de catro portas, un 
GT eléctrico con 904cv que 
se enmarca como un hyper-
car. Este modelo dá un novo 
paso cara ao futuro da mar-
ca británica, actualmente 
de propiedade chinesa, que 
leva 75 anos no mercado.

A potencia dos seus dous 
motores é de 904 cabalos, 
mentres que o seu par mo-
tor se sitúa en 1.000 Nm. 

Con iso convértese nunha 
das berlinas máis rápidas do 
mercado. A súa capacidade 
de aceleración é brutal: per-
mítelle pasar de 0 a 100 km/h 
en tan só 2,8 segundos e a 

súa velocidade máxima é de 
256 km/h.

O Emeya ten un sistema de 
suspensíon pneumática con-
trolado electronicamente. 
Os seus sensores avanzados 

analizan a estrada 1.000 ve-
ces por segundo e axustan 
automaticamente as sus-
pensións do vehículo para 
garantir a condución máis 
suave.

Novo Audi Q8
Audi actualizou o 

seu SUV Coupé, o 
Q8, cun deseño ex-

presivo, máis equipamento 
e nova iluminación. As me-
didas exteriores convérteno 
no SUV máis grande da mar-
ca, con 4,99 metros de lon-
xitude, 2,00 de ancho e 1,72 
de alto. A pesar de que son 
cifras xenerosas, é máis curto 
e máis baixo que o Q7.

Ofrece capacidade para cin-
co ocupantes, con grande 
espazo dispoñible en cada 
unha das súas prazas, con-
tando cun maleteiro cun-
ha capacidade de 605 litros 
que pode aumentarse co 
abatemento da fila traseira, 
aumentando o volume de 

carga ata 1.755 litros. O vo-
lante multifunción presenta 
unha parte baixa plana e aca-
bados baseados en tapizaría 
de coiro e Alcantara, comple-
tados por distintos apliques 
en aluminio.

A gama mecánica compren-
de catro opcións, dous dié-
sel (45 TDI e 50 TDI) e dous 
de gasolina (55 TFSI e SQ8), 
todas con motor V6, cambio 
automático tiptronic de oito 
velocidades, sistema de trac-
ción total permanente quat-
tro e microhibridación. Os 
prezos do Q8 comezan cos 
98.495 € do 45 TDI; o 50 TDI 
parte dende os 101.995 €; o 
55 TFSI dos 102.995 € e o SQ8 
TFSI arrinca nos 131.995 €.

O BYD Atto 3 dende 31.780 euros
BYD acaba de lan-

zar unha atractiva 
campaña para o seu 

SUV eléctrico do segmento C, 
o Atto 3, un modelo que con 
204cv, unha autonomía de 
420 km en ciclo combinado 
e un completo equipamento 
de serie, é agora máis econó-
mico grazas a unha promo-
ción que permite aforrarse 
4.120 €.

Grazas a esta nova promo-
ción, o BYD Atto 3 está dis-
poñible por 38.780 €, que 
coas axudas do Plan Moves 
III con achatarramento in-
cluído se reducen a 31.780 
€. Esta promoción é válida 
para unidades en stock na 

rede de concesionarios ofi-
ciais que se matriculen ata o 
30 de setembro do 2023, tan-
to para operacións en man 
como para outras fórmulas 
como a multiopción ou o fi-
nanciamento. Na oferta de 
financiamento que contem-
pla BYD, descóntanse outros 
1.000 € adicionais para opera-
cións cun financiamento mí-
nimo de 20.000 €. Ademais, 
o cliente poderá beneficiarse 
dun 15% de desgravación no 
IRPF pola compra dun vehícu-
lo eléctrico.

Ten unha garantía de 6 anos 
ou 150.000 km para o vehícu-
lo, e de 8 anos ou 200.000 km 
para a batería de tracción.

Novo Jeep Wrangler 2024
O novo Wrangler 

chega a Europa cun-
ha combinación 

inigualable de capacidade 
todoterreo, tren motriz avan-
zado, dinámica superior den-
tro e fóra da estrada e unha 
serie de características inno-
vadoras de seguridade e tec-
noloxía avanzada.

No interior hai máis tec-
noloxía e comodidades, in-
cluíndo asentos dianteiros 
axustables electricamente en 
doce posicións dispoñibles, 

panel de instrumentos com-
pletamente novo con sistema 
Uconnect 5 con radio de úl-
tima xeración e con pantalla 
táctil de 12.3"e Apple CarPlay 
e Android Auto sen cable.

Ofrece de serie o sistema 
de alerta de condutor som-
nolento, aviso de cambio in-
voluntario de saída de carril 
e información de sinais de 
tráfico.

Chegará aos concesionarios 
Jeep europeos na primeira 
metade de 2024.

VW presentou unha berlina eléctrica de exhibición de 558cv
Volkswagen pre-

sentou a súa visión 
dunha berlina de-

portiva totalmente eléctrica 
do segmento de tamaño me-
dio no ID. Treffen de Locarno, 
na beira suíza do Lago Maior. 
O coche de exhibición ID.X 
Performance, un concept car, 
impresiona pola súa podero-
sa tracción ás catro rodas e o 
seu aspecto deportivo. O ex-
terior da berlina conta con 
numerosos elementos depor-
tivos: tanto o splitter dianteiro 
como o difusor traseiro son de 
carbono.

Conta con tracción total e 
558cv de potencia. No ID.X 
Performance, VW comple-
mentou o motor síncrono de 
excitación permanente do eixo 
traseiro cun motor asíncrono 
adicional no eixo dianteiro 
para así obter unha tracción ás 
catro rodas. As vantaxes deste 
tipo de tracción son unha ca-
pacidade de sobrecarga máis 
breve e unhas perdas por es-
varamento baixas.

A enerxía do sistema de 
propulsión de dobre motor 
é subministrada pola batería 
de alimentación, que permite 

unha elevada potencia conti-
nua e breves tempos de carga 

grazas a unha capacidade de 
ata 200 kW.

Somos especialistas en primeras marcas premium del mercado
MECÁNICA RÁPIDA – CHAPA – PINTURA - NEUMÁTICOS

Ve h í c u l o s  d e  s e g u n d a  m a n o  y  o c a s i ó n  1 0 0 %  r ev i s a d o s
R ú a  P a l m e i r a s ,  2 3  ( Po l .  I n d .  N ovo  M i l l a d o i r o )  –  A M E S  -  w w w. j r m o t o r. e s

Alfa Romeo 33 Stradale
Cando Alfa Romeo 

concibía o novo 33 
Stradale procurouse 

o obxectivo de ofrecer unha 
experiencia de condución 
dun vehículo de pista que 
puidera ter un uso cotián 
na estrada. Como resultado 
o novo 33 Stradale homolo-
gouse para conducirse nas 
estradas convencionais, pero 
presume de niveis de pres-
tacións de competición. Para 
conseguir estas característi-
cas conta cunha suspensións 
de dobre brazo con amorte-
cedores activos e a evolu-
ción do motor V6 biturbo de 
3.0 litros, con máis de 620cv 
e cambio DCT de oito velo-
cidades, tracción traseira e 
diferencial electrónico de 
descorregamento limitado.

Ofrécese tamén en configu-
ración BEV con tres motores 
eléctricos que proporcionan 

unha potencia total de máis 
de 750cv, con tracción full 
e unha autonomía estima-
da de 450 km. O Stradale 33 
chega a conseguir unha velo-
cidade máxima de 333 km/h 
e unha aceleración de 0 a 
100 km/h en menos de tres 
segundos, cunha freada de 
100 a 0 km/h en menos de 33 
metros. O chasis de aluminio 
en H e monocasco de fibra 
de carbono ten unha estru-
tura lixeira e ríxida que ofre-
ce axilidade á condución do 
vehículo.

Para garantir o mellor ren-
demento, todos os modelos 
do Alfa Romeo Stradale 33 
foron desenvolvidos por un 
equipo da compañía que tra-
balla co piloto de F1 Valtteri 
Bottas. Será unha edición li-
mitada e moi exclusiva, de 
tan só 33 unidades.

Segunda xeración do Mercedes AMG GT
Falamos dunha ac-

tualización total, de 
gran versatilidade e 

orientado ao rendemento, 
cunha evolución redeseñada 
dende cero do deportivo de 
Mercedes. A arquitectura do 
AMG GT está no centro das 
súas potencialidades, ao con-
tar cunha estrutura de carro-
zaría de aluminio composto, 
segura e ríxida, que permite 
unha nova configuración de 
prazas tipo 2+2, o que signifi-
ca un grande espazo para os 
ocupantes e para a equipaxe. 
Co redeseño total o AMG GT 

cumpre tanto os requisitos 
dun gran turismo, como as 
características de condución 
máis deportivas, asumindo ao 
tempo unha gran practicidade 
para o día a día. O motor bitur-
bo AMG V8 de 4,0 litros e 585 
cabalos asóciase por primeira 
vez nun AMG GT de dúas por-
tas co sistema de tracción total 
AMG Performance 4MATIC+. 
Compoñentes de alta tecno-
loxía como o tren de rodaxe 
AMG Active Ride Control con 
estabilización semiactiva, a di-
rección activa do eixo traseiro 
ou a aerodinámica, subliñan 

os seus argumentos para ser 
o buque insignia na gama de 
automóbiles deportivos e de 
altas prestacións da marca.

Sairá ao mercado con espe-
cificacións tan rechamantes 

coma un consumo combina-
do -WLTP- de 14,1 l/100 km e 
emisións combinadas de CO 2 
-WLTP- de 319 g/km.

Nova Nugget Camper Van
Ford presentou a 

nova Transit Custom 
Nugget, a seguinte 

xeración da súa popular cam-
per, a cal combina novidades 
tanto en prestacións como 
no seu habitáculo camperi-
zado. A Nugget conta coas 
últimas tecnoloxías de Ford, 
ofrecendo así unha conec-
tividade optimizada, unha 
mellor experiencia de con-
dución e novos sistemas de 
propulsión co horizonte dun-
ha opción PHEV.

Desenvolvida en colabora-
ción coa empresa Westfalia, 
líder en camperizacións, con-
ta cunha distribución multi-
zona no habitáculo, onde o 
interior reaparece con no-
vos acabados premium, fun-
cionalidades melloradas e un 
práctico teito solar opcional. 

Conta cun motor de gasoli-
na de ciclo Atkinson de 2,5 
litros, acompañado dunha 
batería de 11,8 kWh (utili-
zables) que xunto ao motor 
eléctrico ofrecen unha po-
tencia combinada de 232cv 
e a capacidade de condución 
totalmente eléctrica.

A próxima xeración lanza-
rase por fases, comezando 
pola serie Nugget Titanium, 
con teito elevable e motor 
EcoBlue de 170cv con trans-
misión automática de oito 
velocidades (xa pode reser-
varse nos concesionarios 
de Ford dende agosto, para 
a súa entrega na primavera 
de 2024). Outras variantes, 
incluíndo a opción PHEV, 
chegarán durante os vindei-
ros meses.

Toyota coopera na chegada a Marte
A marca xaponesa 

está a colaborar coa 
Axencia Xaponesa 

de Exploración Aeroespacial 
(JAXA) no desenvolvemento 
do Lunar Cruiser, un vehícu-
lo lunar tripulado que é par-
te do Artemis, programa da 
NASA para expandir a pre-
senza humana no espazo.

Contando con aliados co-
merciais e internacionais 
como a JAXA, a NASA agar-
da establecer unha presenza 
sustentable na lúa para lan-
zar misións a Marte, da que 
se agarda o seu lanzamen-
to no ano 2029, dando un 

salto adiante no ámbito de 
exploración das misións es-
paciais tripuladas e non tri-
puladas. Tanto Toyota como 
Mitsubishi Heavy Industries 
(MHI) achegan a súa contri-
bución ao programa para 
o bo desenvolvemento da 
LUPEX –siglas en inglés da ex-
pedición polar lunar–. Como 
neste tipo de colaboracións 
público-privadas Toyota 
agarda que a experiencia de 
cooperación co programa 
Artemis e o desenvolvemen-
to do “Lunar Cruiser” poidan 
desenvolver futuras aplica-
cións tecnolóxicas na Terra.

Omoda chegará a Europa a finais de 2023
As marcas de au-

tomóbiles chinesas 
seguen chegando a 

Europa. A última en anunciar 
o seu inminente desembar-
co é Omoda, pertencente ao 
grupo Chery International, 
un dos fabricantes máis im-
portantes de Asia. Chegará 
a España como marca inde-
pendente a finais de ano, 
sendo o primeiro mercado 
europeo onde testará a súa 
potencialidade de inserción, 
comercializando os seus ve-
hículos por medio da súa pro-
pia rede de concesionarios.

Unha decisión estratéxica 
que ten como primeira para-
da o lanzamento do Omoda 
C5, un crossover desenvol-
vido baixo a filosofía “Art in 

Motion ”, que inspirado na 
arte e a vangarda, véndese 
como da máxima funcionali-
dade. Estréase cun motor 1.6 
Turbo de gasolina e tracción 
dianteira. O motor de catro 
cilindros rende unha poten-
cia de 197cv e un par máxi-
mo de 290 Nm. O Omoda 
C5 acelera de 0 a 100 km/h 
en 7,8 segundos e entre os 
sistemas ADAS integrados, 
conta con control de crucei-
ro adaptativo, sistema de ad-
vertencia de colisión frontal, 
sistema de freada de urxen-
cia autónoma, advertencia 
de saída de carril, sistema de 
axuda ao mantemento no 
carril ou luces de cruce au-
tomáticas. O seu prezo será 
comunicado proximamente.

Novo Porsche Cayenne
Tras o lanzamento 

do novo Cayenne a 
principios de 2023, 

Porsche completa a terceira 
xeración deste exitoso SUV 
cunha nova versión superior, 
ao introducir un motor eléc-
trico de 176cv de potencia 
(130 kW) que completa ao V8 
biturbo de 4.0 litros e 599cv 
(441 kW). Combinados, ofre-
cen unha potencia de 739cv 
(544 kW) e un par máximo de 
950 Nm.

As prestacións do Cayenne 
Turbo E-Hybrid sitúano nun-
ha aceleración de 0 a 100 
km/h en 3,7 segundos, con-
seguindo unha velocidade de 
295 km/h. En comparación co 
modelo anterior, este novo 

Cayenne híbrido ofrece unha 
autonomía eléctrica conside-
rablemente maior e tempos 
de carga máis curtos. Cunha 
maior capacidade (25,9 kWh), 
a batería de alta tensión insta-
lada baixo o piso do maletei-
ro permite unha autonomía 
eléctrica (WLTP) de até 82 
km en cidade. A pesar de que 
esta batería é máis capaz, o 
novo cargador de 11 kW acur-
ta o proceso a menos de dúas 
horas e media.

O seu prezo final é o seguin-
te: Cayenne Turbo E-Hybrid, 
204.409 €, Cayenne Turbo 
E-Hybrid Coupé, 207.918 € 
e Cayenne Turbo E-Hybrid 
Coupé con pack GT, 241.801 
€.

❱❱ Electra, empresa 
francesa especializada en 
carga ultras rápida para co-
ches eléctricos, prevé inves-
tir 100 millóns en estable-
cer máis de 150 estacións no 
noso país para 2027.
❱❱ O novo Renault 
Scénic E-Tech promete máis 
de 620 km de autonomía. 
Estará á venda o ano que 
vén.
❱❱ O MG ZS foi o vehí-
culo máis vendido en España 
en agosto, sendo o primeiro 
vehículo chinés que se alza 
coa primeira posición do top 
mensual, tras alcanzar 1.949 
unidades.
❱❱ Tráfico vixiará con 

máis afán as vías frecuen-
tadas por motociclistas. No 
que vai de ano faleceron 199 
motoristas, 18 máis que en 
2022.
❱❱ Bosch comezou 
á produción de solucións 
de propulsión baseadas na 
tecnoloxía de 800 volts, co 
obxectivo de lograr un tem-
po de recarga o máis curto 
posible e así darlle un pulo á 
mobilidade eléctrica.
❱❱ BMW investirá 699 
millóns de euros nas fábri-
cas de Mini (Oxford e Swin-
don) para transformalas en 
centros de produción 100% 
eléctricos a partir deste 
ano.

BREVES

BYD Seal en Europa
BYD, especialista 

chinés en coches 
eléctricos e o fa-

bricante de automóbiles de 
máis rápido crecemento no 
mundo, presenta en Europa 
o Seal. Falamos dunha berli-
na deportiva que ofrece uns 
bos niveis en canto a segu-
ridade, rixidez e dinamismo.

Dispoñible en dúas ver-
sións, Design e Excellence-
AWD, ofrécese con dous 
sistemas de propulsión dife-
renciados, ambos cunha ca-
pacidade de batería de 82,5 
kWh. A versión Design con-
ta cun motor eléctrico cunha 
potencia de 230 kW (313cv) 
e tracción traseira, para ace-
lerar de 0 a 100 km/h en 5,9 
segundos, cunha autono-
mía de ciclo combinado de 
570 km (WLTP). A tracción 

nas catro rodas resérvase 
á versión Excellence-AWD, 
que conta cun motor eléc-
trico na parte dianteira e ou-
tro na traseira (160 kW + 230 
kW), o que lle permite aca-
dar unha potencia total de 
390 kW (530cv). A versión 
Excellence-AWD acelera de 0 
a 100 km/h en só 3,8 segun-
dos, mentres que ten unha 
autonomía de ciclo combina-
do de 520 km (WLTP).

Deseñado por Wolfgang 
Egger, o Seal encaixa coa 
linguaxe de deseño de BYD 
asociada ao océano. En am-
bos caso, no interior após-
tase pola comodidade, con 
grande espazo, tecnoloxía 
e materiais de alta calidade. 
Agárdase que cheguen aos 
concesionarios no último tri-
mestre deste ano.

BMW Vision Neue Klasse
Presentado en 

público no Salón 
Internacional do 

Automóbil 2023 de Múnic, 
o Vision Neue Klasse é unha 
berlina compacta, aínda un 
concept, que é o punto de 
partida da nova serie de mo-
delos eléctricos que chega-
rán a partir do ano 2025 a 
BMW. O modelo conta cun-
ha linguaxe de deseño clara, 
con superficies expansivas e 
só unas poucas liñas distinti-
vas, un enfoque que acentúa 
trazos característicos como a 
grella de BMW e a curvatu-
ra Hofmeister, xerando unha 
nova arquitectura que abre 
novas posibilidades para o 
deseño interior. O maior uso 

de materias primas secun-
darias, a produción eficiente 
dos recursos e un tren mo-
triz totalmente eléctrico con 
tecnoloxía BMW eDrive (sex-
ta xeración) reducen a pega-
da de carbono ao longo do 
ciclo de vida do vehículo. No 
interior, a nova xeración de 
BMW iDrive garante unha ex-
periencia dixital total, posibi-
litando o desenvolvemento 
da condución asistida en 
toda a súa potencialidade. 
"O deseño da Neue Klasse é 
tipicamente BMW e tan fu-
turista que parece que nos 
saltamos unha xeración de 
modelos", explica Adrian van 
Hooydonk, xefe de Deseño 
do Grupo BMW.

Jeep despide o Gladiator: 
“FarOut Final Edition”

Para celebrar o fi-
nal definitivo da 
vida comercial do 

Jeep Gladiator en Europa 
(como resultado da folla de 
ruta da marca para ser total-
mente eléctrico), Jeep dese-
ñou a exclusiva edición final 
"FarOut", que xa está dispo-
ñible para pedidos.

A versátil pick-up comparte 
o ADN do Wrangler, en liña 
coa estratexia de simplifica-
ción introducida por Jeep 
co obxectivo de proporcio-
nar unha oferta áxil e intui-
tiva. O potente motor diésel 
V6 ten unha cilindrada de 
2.987 centímetros cúbicos, 
ofrecendo até 194 kW a 3.600 
rpm e un impresionante va-
lor de par máximo de 600 
Nm a 1.400 rpm. Conta con 
dous paquetes dispoñibles 
para personalizar aínda máis 

o Jeep Gladiator FarOut, gru-
po de carga (que inclúe un 
almacenamento no asento 
traseiro con fechadura, in-
vestidor de 400 watts e saída 
de CA de 230 volts) e grupo 
superior dual (onde a capota 
branda entrégase xunto coa 
capota dura).

Dende o seu lanzamento en 
2021 o Jeep Gladiator desta-
couse entre as pick-up, polo 
que a súa despedida en ver-
sión diésel marca un paso 
adiante na electrificación 
da marca que verá chegar 
ao mercado tres vehículos 
totalmente eléctricos, ade-
mais do novo Avenger, de 
aquí ao 2025. No horizonte 
dos obxectivos de carbono 
neto cero de Stellantis, pro-
xéctase que a final de 2030 
as vendas europeas de Jeep 
sexan 100% eléctricas.

MG HS, mobilidade premium para todos
Dende o seu lan-

zamento en 2022 
o MG HS é un dos 

SUV familiares de referen-
cia, con espazo para cinco 
adultos e unha ampla ca-
pacidade de carga, con 463 
litros de maleteiro, que po-
den ampliarse até 1.454 litros 
abatendo os asentos trasei-
ros. Na última actualización 
incorpora unha moderna e 
eficiente mecánica de gaso-
lina 1.5 Turbo GDI, que entre-
ga 162cv (119 kW) e 250 Nm. 
Cun chasis equilibrado, con-
ta cun elevado nivel de pres-
tacións, acelerando de de 0 
a 100 km/h a 9,9 segundos, 
alcanzando os 190 km/h de 
velocidade máxima.

O modelo ponse no mer-
cado con cambio manual 
de seis velocidades ou cun-
ha caixa automática DCT 
de dobre embrague e sete 
marchas. O interior presen-
ta un deseño moderno e 
unha gran calidade de aca-
bados,  onde o posto de 
condución dispón dun Full 
Dixital Cockpit, unha panta-
lla de 12,3 polgadas no cadro 
de mandos, e unha pantalla 
de 10,1 polgadas para o sis-
tema de info-entretemento. 
A nova gama 2023 está dis-
poñible a partir de 24.439 € 
e goza, como todos os MG, 
dunha garantía de sete anos 
ou 150.000 quilómetros.

Volkswagen avanza o ID. GTI Concept
A transición 

enerxética de 
Volkswagen de 

aquí a 2027 lanzará once 
novos modelos electrifica-
dos, ofrecendo a gama eléc-
trica máis ampla de todos os 
fabricantes. Entre eles, habe-
rá dende un compacto cun 
prezo inferior a 25.000 euros 
até unha berlina familiar, aín-
da sen prezo final. Nesa an-
daina, aproveitando o IAA 
Mobility 2023 de Munich, 
Volkswagen presentou o ID 
GTI Concept, un deportivo, 
con tecnoloxía avanzada e 
accesible, cunha nova inter-
pretación para o mundo ac-
tual e do futuro: eléctrico, 

totalmente conectado e á 
procura de emocións. Está 
previsto que a versión de pro-
dución do vehículo baseado 
na plataforma modular de 
propulsión eléctrica da mar-
ca xermana (MEB) chegue ás 
estradas en 2027. «A combi-
nación perfecta de pracer de 
condución e funcionalidade 
para o día a día: iso é o que 
significan as tres letras GTI 
dende hai décadas», afirmou 
Schäfer, Conselleiro delega-
do de Volkswagen Turismos. 
Coa presentación do concept 
car demóstrase que o GTI ten 
futuro para a marca e o mer-
cado, conservando os trazos 
diferenciais da súa historia.

60 anos do Porsche 911
A feira da mobili-

dade máis grande 
do mundo, celebra-

da este mes en Alemaña, sor-
prendeu aos asistentes cunha 
disruptiva escultura para ce-
lebrar os 60 anos do 911 de 
Porsche. A gran silueta en 
formato XXL converteuse no 
fondo perfecto para as foto-
grafías dos visitantes ao Salón 
de Múnic, unha homenaxe á 
icona do automóbil deporti-
vo, o 911, que tamén se es-
treou no IAA hai exactamente 
60 anos.

A marca realizou un xogo de 
palabras, polo que en lugar 
de “a condución na súa forma 
máis bela”, lema que acom-
paña a Porsche desde hai 60 
anos, o utilizado durante a IAA 
Mobility foi “a celebración na 
súa forma máis bela”.

A escultura presidía unha su-
perficie de aproximadamente 
mil metros cadrados na que 
Porsche creou un ambiente 
de festa para toda a familia. 
Tamén houbo espazo para 
presentar a última variante 
do clásico, o 911 S/T, unha 

edición limitada a 1.963 uni-
dades. Tamén destacou a pre-
sentación do Porsche Mission 
X, un prototipo dun hypercar 
con portas estilo Le Mans, que 
se abren cara arriba e cara 

adiante, e sistema de propul-
sión eléctrico eficiente e de 
altas prestacións. Unha festa 
para todas aquelas persoas 
que ollan ao futuro do auto-
móbil con ilusión.

Volkswagen presenta unha nova California Concept
Despois de vender 

260.000 unidades, 
Volkswagen presen-

tou en primicia mundial a 
nova California Concept na 
feira do Salón da Caravana de 
Düsseldorf. A nova concept 
anúnciase como unha decla-
ración de principios para os 
novos tempos e baséase na 
versión longa da furgoneta 
multivan lanzada xa no 2021. 
O obxectivo da actualización 
é facer a futura California máis 
funcional, pensada para todos 
os días do ano, converténdose 
nunha furgoneta camper total-
mente equipada no camiño á 
electrificación total. O vehículo 
ademais incorpora os sistemas 
de propulsión máis avanzados 

e os últimos sistemas de asis-
tencia e infoentretemento. 
Contará cun teito desmonta-
ble de case dous metros de 
altura, un detalle icónico com-
partido por todas as xeracións 
dende a primeira California 
lanzada en 1988.

Por primeira vez a camper de 
Volswagen ofrece as vantaxes 
da tecnoloxía híbrida enchu-
fable por medio dun sistema 
de propulsión híbrido, ofrecen-
do unha condución sen emi-
sións para a vida urbana cotiá 
ao mesmo tempo que unha 
grande autonomía para via-
xes longas. As baterías de ións 
de litio incorporadas propor-
cionan unha alimentación de 
12 volts case completamente 

autónoma. Como en todos os 
modelos California, a posición 
máis alta para o teito despre-
gable está na parte dianteira, 
sen embargo o modelo con-
ta con dúas portas corredeiras 
que crea un novo concepto de 
tres zonas, cunha cociña que 
se pode utilizar dende fóra do 

vehículo, dándolle aos usua-
rios a sensación de ter máis 
espazo habitable.

A mítica California apúntase 
á Axenda 2030 e a transición 
enerxética.

Mini Cooper totalmente eléctrico
Mini volve a rein-

ventarse pivotando 
sobre avances evolu-

tivos, aproveitando os novos 
estándares técnicos para evo-
lucionar o seu icónico vehícu-
lo, presentado por primeira vez 
en 1959. Na súa quinta xera-
ción, Mini Cooper será agora 
puramente eléctrico, manten-
do o seu deseño característi-
co enfatizando o minimalismo. 
Está dispoñible na variante 
Cooper E e, con maior potencia 
e autonomía, como Cooper SE.

O Copper E conta cun mo-
tor de 135 kW e 184cv cun par 
motor de 290 Nm que permi-
te alcanzar os 100 km/h en 
7,3 segundos, mentres que o 
Cooper SE ten un motor de 
160 kW e 218cv que eleva o 
par a 330 Nm acelerando de 
0 a 100 km/h en 6,7 segun-
dos. A autonomía é de ata 305 
quilómetros para o Cooper E, 
cunha batería de 40,7 kWh de 
capacidade, ao tempo que o 
Cooper SE consegue un máxi-
mo de 402 quilómetros grazas 

a unha batería de 54,2 kWh de 
capacidade. "Coa súa propul-
sión eléctrica e o seu deseño 
purista, o novo Mini Cooper 

adáptase perfectamente a un 
estilo de vida urbano" afirma 
Stefanie Wurst, Directora de 
Mini.

Mercedes actualiza por completo os EQA e EQB

Coas súas re-
chamantes carro-
zarías, a potente 

propulsión eléctrica e a Electric 
Intelligence de Mercedes os 
SUV EQA e EQB, totalmente 
electrificados, gañaron moitos 
adeptos dende o seu primeiro 
lanzamento no 2021. Agora, 
proxectan ser aínda máis 
atractivos grazas a un aspecto 
renovado, numerosas actuali-
zacións en canto á súa eficien-
cia enerxética e ás súas novas e 
útiles funcións. Os enxeñeiros 
da marca lograron aumentar a 
autonomía do EQA até os 560 
quilómetros (WLTP) tomando 
decisións como a optimización 

aerodinámica ou a mellora dos 
pneumáticos en canto á súa 
resistencia á rodaxe, sendo un 
pouco menor no EQB, ao ser 
un automóbil con máis capa-
cidade de carga (ata 7 prazas).

Para a mellora na condución, 
incluíuse nos dous SUV unha 
nova cámara dianteira e outra 
nova cámara de marcha atrás, 
que combinado co MBUX con 
control por voz tamén mello-
ra o conxunto dos sistemas de 
asistencia á condución, que ta-
mén chegan con todas as ac-
tualizacións de Mercedes. No 
habitáculo, as innovacións in-
clúen en ambos casos un vo-
lante de última xeración con 

controis táctiles e as molduras 
en madeira de poros abertos. 
Máis aló da diferencia no seu 
tamaño o EQB -cos seus 4,68 

m de longo- e o EQA -con 4,46 
m- poñen o acento na expe-
riencia da condución eléctrica 
máis distinguida.

■ XURXO SOBRINO | TexTo

■ UXÍA QUEIRUGA| FoTos

O MG4 Electric vén rati-
ficar que o futuro da auto-
moción é eléctrica e, neste 
caso, cun prezo accesible. 
Os datos son claros, o au-
mento das matriculacións 
de automóbiles 100% eléc-
tricos van en aumento. As 
principais trabas argumen-
tadas para que as vendas 
non sexan máis altas son 
tres: a autonomía dos vehí-
culos, o número de postos 

de recarga e o prezo dos ve-
hículos eléctricos.

Comecemos polo último 
punto. Este queda paliado 
con coches como este MG 
que ten un prezo, con des-
contos e financiamento, de 
20 900 euros. Por outra ban-
da, os puntos de recarga 
van aumentando cada día, 
a menos velocidade da que 
sería desexable, pero máis 
rápido do que pensa moita 
xente, só é cuestión de tem-
po. Da autonomía teriamos 
moito que falar. Pois parece 

que a maioría dos conduto-
res precisan dun coche para 
ir todas as fin de semana de 
Galicia a Madrid sen repo-
ñer, cando a realidade é que 
hai anos que non fan seme-

llante percorrido. As nece-
sidades diarias da maioría 
dos usuarios non precisan 
de vehículos con autono-
mías tan amplas, de todas 
as maneiras este tema que-
dará solucionado en breve. 
Toyota xa anunciou que terá 
un coche cunha autonomía 

de mil quilómetros en 2025, 
outras marcas tamén van na 
mesma dirección.

Hai tres versións do MG4 
Electric: Standar, Comfort e 
Luxury. A da nosa proba e 
a básica (Standar) con 170 
cabalos de potencia e unha 
batería de 51 kWh.

Exterior

O MG4 Electric ten unha 
lonxitude de 4.287 mm, 
unha anchura de 1.836 
mm e unha altura de 1.504 
mm, este hatchback de cin-
co portas encaixa correcta-
mente no panorama do seu 
segmento. A súa xenerosa 
distancia entre eixes, de 
2.705 mm, proporciona un-
has atractivas proporcións 
e unha gran cantidade de 
espazo interior. A capaci-
dade do maleteiro oscila 
entre 350 e 1.165 litros de 

volume, cos asentos trasei-
ros abatidos.

O frontal resúltanos suxes-
tivo, coas súas formas afia-
das e moi baixo na súa zona 
máis adiantada, a zaga pa-
récenos rechamante, quizais 
polos grandes pilotos hori-
zontais que atravesan toda 
a traseira do MG.

Os faros e os intermitentes 
verticais inclinados confíren-
lle a este modelo un frontal 
inconfundible, acentuado 
por 28 LED e seis franxas 
verticais de fibra óptica. Os 
faros antinéboa e as luces 
de cruzamento combínanse 
coas luces de xiro con tecno-
loxía LED. A influencia destas 
liñas continúa na parte tra-
seira coas súas complexas 
ópticas traseiras LED, que 
contan cun deseño que se 
estende formando unha liña 
luminosa; 172 LED e unha 
franxa de luz traseira que se 

estende por todo o ancho 
do vehículo acentúan as 
claves de deseño. Segundo 
a versión do modelo, o co-
eficiente aerodinámico ten 
un Cx de entre 0,27 e 0,287 

grazas á configuración ac-
tiva do sistema que submi-
nistra aire de refrixeración no 
faldrón dianteiro (no modo 
Comfort). Cando se necesita 
menos aire de refrixeración, 
a entrada de aire péchase, 
mellorando o rendemento 
aerodinámico ata nun 30% 
e ampliando a autonomía 
ata un dez. O deseño de tipo 
Tomahawk das lamias de 

 A gama 
do MG4 Electric 
conta con dúas 
combinacións 
diferentes de motor 
e batería

 A súa 
calidade de 
rodadura e filtrado 
é boa

aliaxe de 17 polgadas —dis-
poñibles nun acabado bico-
lor para as versións Comfort 
e Luxury— tamén está opti-
mizado aerodinamicamen-
te, reducindo o consumo de 
enerxía. Na versión Standard 
as lamias son de aceiro con 
tapacubos negros.

O MG4 Electric está dis-
poñible nas seguintes co-
res de carrozaría: Pebble 
Black, Dover White, Medal 
Silver, Andes Grey, Diamond 
Rede, Brighton Blue e Fizzy 
Orange.

Interior

O espazoso interior ten un 
deseño minimalista, que se 
centra en cumprir cos princi-
pios básicos de simplicidade, 

tecnoloxía e calidade. A nosa 
unidade de probas é a ver-
sión básica do MG4 electric. 
Os acabados e axustes son 
bastante correctos, en con-
sonancia co seu prezo. O ha-
bitáculo podemos dicir que 
é confortable. O deseño flo-
tante da consola central 
crea máis espazo e integra 
funcións útiles, como o al-
macenamento de smartpho-
nes e a carga sen cables na 
versión Luxury. A altura e a 
posición do volante de do-
bre radio son axustables. O 
volante, achatado na parte 
superior e inferior, está dis-
poñible en acabado de coiro 
a partir da versión Comfort 
e é calefactado na variante 
Luxury. Tamén conta cunha 
chave co deseño dun MG en 

miniatura. O Luxury tamén 
ofrece asentos dianteiros 
calefactados, mentres que 
o asento do condutor conta 
con seis opcións de configu-
ración eléctrica.

Propulsores

A gama do MG4 Electric 
conta con dúas combina-
cións diferentes de motor e 
batería. A opción máis bási-
ca, a da nosa proba, ofrece 
un motor de 170 cabalos e 
unha batería de 51 kWh (350 
km de autonomía), mentres 
que os dous acabados su-
periores combinan un mo-
tor de 204cv e unha batería 
máis xenerosa, de 64 kWh, 
que ofrece entre 435 e 450 

km de autonomía WLTP, se-
gundo versión.

No caso da variante 
Luxury, o consumo medio 
é de 16,6 kWh cada 100 km, 
con 435 km de autonomía. 
En canto á carga, a poten-
cia máxima con corrente al-
terna é de 11 kW (6,5 horas), 
e con corrente continua de 
140 kW. Segundo a marca, 
recuperar dun 10 ao 80% da 
batería nun punto de carga 
rápida leva uns 26 minutos.

O fabricante xa está a pre-

parar dúas futuras versións 
adicionais, denominadas 
Long Range (con 245cv e 
520 km de autonomía) e 
X-Power, a máis potente do 
catálogo, con 435 cabalos e 
tracción ás catro rodas.

Conclusións

Sen ser excesivamente áxil 
podemos dicir que é suficien-
temente preciso como para 
inspirarnos confianza na súa 
condución. A súa calidade de 
rodadura e filtrado é boa. O 
selector do cambio, un man-
do xiratorio, sen ser o noso 
ideal, é cómodo e bastante 
exacto.

A autonomía real é de pou-
co máis de 320 quilómetros 
en ciclo mixto. Planificando 
correctamente os nosos des-
prazamentos para cargar, é 
posible usalo como único 
coche, pois cun bo cargador 
pasamos do 0 a un 80 por 
cento en pouco máis de me-
dia hora.

Subliñar que o MG4 Electric 
obtivo as ansiadas cinco es-
trelas nas probas realizadas 
por Euro NCAP.

O MG4 probablemente 
sexa no mercado nacional 
actual o eléctrico cun mellor 
equilibrio entre o que paga-
mos e a utilidade do vehículo 
adquirido. Cómpre apuntar 
que ten unha garantía de 
sete anos ou 150.000 km.

Nada máis sentarnos o motor xa 
está activado, non necesitamos pre-
mer ningún botón, cando saiamos do 
coche o propulsor quedará desconec-
tado e o freo de man posto. O acceso é 
con mando na chave.

Un dos aspectos que máis nos sor-
prendeu do MG 4 é a súa condución, 
moi suave e agradable dende que co-
mezamos a acelerar. Non hai tiróns 
nin freadas do sistema de rexenera-
ción, e este é configurable. Pero tal 
como vén de serie o MG dá a sensa-
ción de seguridade, o que sen dúbida 

é un bo comezo. Tamén o foi a condu-
ción. A marca realizou un gran traballo 
co chasis, o que dá como resultado un 
modelo cun paso por curva correcto, 
ao mesmo tempo que nos movemos 
confortablemente. Conta cunha sus-
pensión que balancea lixeiramente nas 
curvas, pero manten en todo momento 
o control e a precisión. Algo que levou 
mesmo a este fabricante chinés a lan-
zar unha versión no seu país con 428 
cabalos, que non recibiu cambios na 
súa estrutura nin no sistema de sus-
pensións, soamente unhas novas la-
mias. Un exemplo de que este chasis 
ten moito que ofrecer.

A única pega neste caso é que fala-
mos dun modelo con tracción traseira. 
Algo ao que pouca xente está afeita e 
que require dalgunhas consideracións 
á hora de realizar algunhas accións, 
como acelerar nunha rotonda molla-
da ou tomar unha curva húmida. Neste 
caso a súa potencia pode facer que o 

coche sobrevire. Así e todo, conta con 
controis para contrarrestar parte des-
tas sobreviraxes.

Sobre a entrega de potencia, sen 
dúbida non se botan en falta cabalos, 
xa que a aceleración é máis que sufi-
ciente e as recuperacións son igual-
mente cumpridoras como para realizar 
adiantamentos de forma segura.

Capítulo á parte merecen os sis-
temas de axuda á condución. Este 
divídese entre o control automáti-
co de velocidade que evita que nos 
saiamos do carril, ou o MG Pilot, que 
engade ademais o mantemento den-
tro do carril (dispoñible nas versións 
superiores).

O bo tacto dos freos e a acertada 
flexibilidade do seu sistema de amor-
tecemento conseguen que este eléc-
trico sexa un automóbil agradable de 
conducir e que nos achegue un plus de 
seguridade.

A
RRIN
CAMOS !

 Hai tres 
versións deste MG: 
Standar, Comfort e 
Luxury

Hai uns días estiven na con-
sulta da miña doutora de ca-
beceira, sentín igual que vexo 
sentirse aos clientes cando che-
gan aos nosos talleres. Un trato 
exquisito, quince minutos vendo 
como a profesional médica es-
cribía na computadora, algunha 
pregunta sobre os meus sínto-
mas e derivación ao especialista. 
Equivalente a prazos longos para 
resolver algo que non funciona. 
É o procedemento habitual.

Os nosos proceso de recep-
ción ao cliente-vehículo é pare-
cido, xeneralizando está claro. E 
no mellor dos casos, porque en 
moitas ocasións nin sequera nos 
paramos a reflectir nunha orde 
de traballo o encargo do noso 
cliente, collemos chaves e xa te 
chamaremos. Oportunidades 
de venda tiradas ao contedor 
da rendibilidade e posibles fu-
turos legais, un tema que non é 
nimio. Non é o primeiro nin será 
o último que por non cumpri-
mentar correctamente a orde 
de traballo tivo serios proble-
mas posteriores.

Queres ou non aumentar o 
teu ticket medio?

Mira os coches reparados du-
rante un período determinado, 
como mínimo seis meses, nece-
sitamos unha mostra considera-
ble para o cálculo. Comproba o 
importe facturado durante ese 
período e divídeo entre os vehí-
culos reparados. Exemplo: 1.000 
reparacións e 200.000 euros fac-
turados. O teu ticket medio = 

200 €. Márcaste un obxectivo 
de aumentar o ticket medio en 
dez euros. Coas mesmas repara-
cións vas facturar 210.000 euros, 
un incremento de dez mil euros.

Por que non se fai? Co doado 
que o temos! Coas ferramentas 
das que dispoñemos! E tendo 
en conta que segundo a media 
nacional, o paso por traballos 
de mantemento no taller é do 
56 por cento.

Esta porcentaxe significa que 
en máis da metade das entradas 
ao taller poderiamos ter o ma-
terial antes da visita do cliente, 
aglutinar pedidos de pezas aos 
nosos provedores, reducir o tem-
po de permanencia do coche en 
taller e dispoñer de máis tempo 
para o importante, para estar co 
noso cliente durante os momen-
tos da verdade.

Isto require de traballar a pre-
paración da visita. Desta maneira 
cando chegue o cliente ao noso 
taller estaremos en perfectas 

condicións para realizar unha 
boa recepción activa.

Sen escusas

Non hai escusas! O concesio-
nario lévase os coches de cero 
a catro anos e con menos opor-
tunidades de negocio, ao ser un 
parque novo, invisten moito di-
ñeiro en procesos de recepción 
activa.

No taller independente entran 
a partir do cuarto ano de antigüi-
dade. Canto mellor coidemos 
dese automóbil, menos proble-
mas futuros teremos con el. Polo 
que o cliente incrementará o seu 
nivel de satisfacción e confianza 
co taller. O plan de mantemento 
é un tesouro.

O taller ten que mirar ao fu-
turo e apostar pola tecnoloxía; 
é imprescindible se queremos 
sobrevivir neste presente tan 
avanzado dixitalmente. As no-
vas xeracións veñen pisando 

forte, están preparadas tecno-
loxicamente e traballando cos 
medios actuais. Non é sinxelo 
planificar ben as cargas de tra-
ballo, algo imprescindible para 
o exposto anteriormente.

Parece que esteamos a finais 
do século XX cando xa levamos 
máis de dúas décadas do sécu-
lo XXI.

Seguimos con axendas de 
papel cando no noso programa 
temos unha dixital e temos a op-
ción de estupendas aplicacións 
gratuítas para a xestión de citas 
e carga de traballo.

Coñezo moitos ERP de taller, as 
axendas dos programas non son 
a panacea en canto a planifica-
ción, pero máis útiles que unha 
axenda de papel son.

Aínda así, as axendas dos ERP 
actuais non son o suficiente-
mente eficaces tendo en conta 
as posibilidades que a tecnoloxía 
actual nos ofrece.

Quizais, os que estamos en ta-
ller ou con el, non demandamos 
o que o taller do século XXI pre-
cisa para a xestión de entradas e 
a planificación da actividade. A 
distribución e os fabricantes de 
software para taller tardan en 
traballar para estandarizar pro-
cesos administrativos e loxísticos 
para a conectividade taller-pro-
vedor e taller-cliente, co que se 
están perdendo oportunidades 
para mellorar rendibilidades e 
calidade de vida, así como au-
mentar a satisfacción dos clien-
tes e reducir os custos loxísticos 
da distribución, que é o noso 
obxectivo profesional.

■ MANEL BÁEZ | COORDINADOR DE ASSISTEC ASESORES | TexTo ■ SPRINT MOTOR | Imaxe

Recepción activa do taller
Un tempo imprescindible para mellorar

Lamborghini na era eléctrica co Lanzador
Na prestixiosa 

Monterey Car Week 
celebrada no mes de 

agosto, Lamborguini presen-
tou os seus últimos avances 
para a transición enerxética, 
co concept car Lanzador. un 
GT de grande altura, de 2+2 
prazas, con formas claras e 
técnicas.

O Lanzador é un V12 híbrido 
enchufable e anticipa o mo-
delo de produción que se fa-
bricará a partir do ano 2028, 

contando cun motor eléctrico 
de alta potencia específica en 
cada eixo, o que garante unha 
tracción total permanente 
eléctrica en calquera condi-
ción. A compañía italiana de 
superdeportivos segue así 
adiante coa súa folla de ruta 
cara á descarbonización pre-
sentada hai dous anos.

Este concept-car está na 
liña da marca “A estratexia 
"Direzione Cor Tauri" (Cor 
Tauri é a estrela máis brillante 

da constelación de Tauro). 
Stephan Winkelmann, presi-
dente e CEO de Automobili 
Lamborghini declarou "Con 
este cuarto concepto abri-
mos un novo segmento au-
tomobilístico: o dos Ultra GT, 
que ofrecerá aos clientes unha 
nova e inigualable experien-
cia de condución". Tamén na 
presentación o director téc-
nico de Lamborghini, Rouven 
Mohr, declarou "Para nós, a 
electrificación non significa 

unha restrición, senón unha 
oportunidade intelixente para 
desenvolver máis prestacións 
e facilidade de condución".

■ BRAIS GARCÍA | TexTo

■ SPRINT MOTOR| Imaxe

O líquido de freos é o 
grande esquecido en moi-
tos mantementos do noso 
automóbil, tanto pola nosa 
banda como pola do taller 
mecánico. E sen embargo, 
é moi importante levar o lí-
quido de freos en bo estado.

A idade media do parque 
automobilístico español 
sitúase nos 13,5 anos, en 
Galicia aínda é máis antigo, 
o que fai que un correcto 
mantemento dos vehículos 
sexa vital para previr o risco 
de sufrir accidentes de trá-
fico e garantir unha circu-
lación segura nas estradas. 
Un dos grandes esquecidos 
polos usuarios ao facer a re-
visión do seu vehículo é o 
líquido de freos. Pensamos 
que só son importantes as 
pastillas, as zapatas, os dis-
cos e os tambores, error. No 
conxunto da freada o líqui-
do tamén xoga un papel 
importante.

Estímase que sete de cada 
dez automóbiles circulan co 
líquido de freos en mal esta-
do, trátase dunha estatística 
alarmante dado o papel cru-
cial que este fluído xoga no 
sistema de freado.

Función

A función do líquido de 
freos é transferir a forza da 
freada dende o cilindro mes-
tre aos freos da roda (pinzas 
ou cilindros de roda), lu-
bricar os compoñentes hi-
dráulicos e protexer contra 
a corrosión. En definitiva, a 
seguridade do vehículo e os 
seus ocupantes depende en 
gran medida do seu bo esta-
do de conservación.

Consellos

Para confirmarnos de 
que o líquido de freos 
está en perfecto estado, a 
súa cor debe ser amarelo 

transparente e o seu nivel 
atoparse sempre entre as 
dúas marcas de máximo e 
mínimo. Por outra banda, é 
recomendable a súa substi-

tución entre o segundo ano 
e o terceiro de uso do vehí-
culo. É recomendable cam-
biar o líquido de freos polo 
menos cada dous anos para 
garantir que as súas calida-
des atópanse inalteradas. 
O ideal é comprobar o seu 
estado e nivel con regula-
ridade –se é posible por un 
profesional do sector–, es-
pecialmente se 
se detec-
tan 

fugas no sistema ou perda 
de nivel.paquete de siste-
mas de asistencia á condu-
ción MG Pilot.

Mantemento

O sistema de freos debe 
estar sempre nas mellores 
condicións xa que é o máxi-
mo responsable de deter o 
vehículo no menor tempo 
posible. Cun mantemento 
correcto, un traballo pro-
fesional e un líquido de 
máxima calidade lograrase 
mellorar a seguridade viaria, 
acurtar a distancia de freada 
e prolongar a vida do siste-
ma de freos.

Pola contra, ignorar o 
seu mantemento pode ter 
consecuencias nefastas na 
estrada. Ao non renovar o 
líquido de freos, este pode 
absorber humidade e re-
ducir a súa efectividade, 
pode producirse unha de-
terioración acelerada dos 
elementos da freada e, 
ademais, pérdese potencia 
de freo, coas consabidas 
consecuencias.

O líquido de freos en mal estado reduce a efectividade da freada

A importancia do líquido de freos
Un sistema de freada óptimo aumenta a seguridade

Hai que telo moi presente nos mantementos

 O 70% 
do parque 
automobilístico 
circula co líquido de 
freos en mal estado

 É 
importante revisar 
o líquido de freos 
periodicamente

Seguridade 21



Scrambler básica

Honda CL 500 2023

22  



■ XOSE ARUFE | TexTo

■ UXÍA QUEIRUGA | FoTograFía

Un novo modelo súmase á 
nutrida familia de 500cc de 
Honda, mentres continúa o 
rexurdir de nomes históricos.

A marca xaponesa foi di-
lixente nos últimos anos á 
hora de traer de volta ao pre-
sente logotipos do seu pasa-
do. Tras a Rebel, a Hornet e a 
Transalp, chegoulle a quen-
da á CL, un nome que ador-
nou varios modelos dende 
mediados dos anos 60, a 
maioría en cilindradas pe-
quenas e medianas e nor-
malmente como variante 
scrambler dunha CB similar.

O estilo icónico comeza co 
depósito de doce litros, sua-
ve, con forma redondeada e 
equipado coas clásicas xeon-
lleiras de goma para maior 
comodidade. E todo o que se 
pode (motor, bastidor e sus-
pensión) escureceuse para 
lograr un aspecto elegante 
e minimalista. Os fuelles de 
goma protexen as barras da 
pinza, como no pasado. O 
manillar alto e ancho brinda 
un excelente control e o su-
xestivo silenciador de esca-
pe, co seu distintivo escudo 
térmico de aceiro inoxidable 
perforado e saída de dobre 
tubo, encaixan perfecta-
mente na auténtica tradi-
ción CL.

Técnica

A creación da nova CL500 
baseouse no coñecido mo-
tor bicilíndrico en liña da se-
rie CB500, con 471cc e unha 
potencia de 46cv co cegoñal 
sincronizado a 180 graos. Os 
únicos cambios que Honda 
menciona para ela refíren-
se á reprogramación da súa 
unidade central (ECU) e a 
unha transmisión final lixei-
ramente máis curta, ambas 
as opcións para adaptarse ao 
seu novo uso.

O bicilíndrico montouse 
sobre un novo chasis, evo-
lucionado a partir do da 
Rebel cun subchasis diferen-
te, e flanqueado por un pa-
quete de suspensións e freos 

bastante básicos. Diante, as 
pinzas convencionais non 
están axustadas e teñen o 
mesmo percorrido que a 
CB500X, 150 mm, mentres 
que detrás atopamos dous 
amortecedores con axus-
tes de precarga e un per-
corrido similar de 145 mm. 
Tamén conta con embrague 
antirrebote.

A sinxeleza caracteriza aos 
freos, cun disco de 310 mm e 
pinza Nissin de dobre pistón 
diante, e un máis pequeno 
con pinza dun pistón detrás.

Características

Doutra banda, a CL500 
pega un pouco no ollo nal-
gúns puntos, como o pa-
nel de instrumentos de 
baixo custo cunha panta-
lla LCD circular que non se 
ve ben á luz do sol e cun-
ha información bastan-
te xusta. Ademais da falta 
de equipamento práctico 
como asideiros para mover 
a moto ou asas para o pa-
saxeiro. Tamén me gustaría 
un pouco máis de escuma 
no asento, que sería o sufi-
cientemente "abrandado" 
como para manter descan-
sado o contacto do piloto 
nas viaxes longas.

Independentemente des-
tas carencias , a nova CL500 
conta coa recoñecida cali-
dade de construción de 
Honda, a probada fiabilida-
de das pezas que a compo-
ñen, un excelente consumo 
de combustible e o máxico 
“don” da compañía nipoa 
para fabricar conxuntos 
que funcionan á perfección 
e resultan familiares dende 
o primeiro contacto.

Con este equipamento 
básico non nos dá moito 
xogo para comentar máis 
características; case mellor 
comezamos a nosa ruta.

Arrincamos!

A súa estreiteza e ampla 
distancia ao chan para os 
pés fan que cada manobra 
axustada pareza un xogo, 
un xoguete. O control do 
acelerador e do embrague 
a moi baixas velocidades é 

exemplar e, en xeral, todo 
funciona a favor da facili-
dade de uso, cualitativa e 
eficazmente.

Estas características tamén 
xogan a favor do piloto can-
do se sente inclinado a es-
premer máis a CL500 nunha 
estrada sinuosa, xa que a fa-
cilidade de manexo e o ren-
demento lineal son grandes 
aliados.

Os límites no paso por 
curva chegan polas súas 
suspensións, que son bas-
tante brandas, cunha amor-
tiguación hidráulica coa que 
resulta demasiado doado 
atopar os límites da máqui-
na. A partir dun determina-
do réxime empezan a dar 
mostras de debilidade, des-
estabilizando lixeiramente 
a moto en cambios bruscos 
de cinemática, como frea-
das fortes ou cambios rápi-
dos de dirección.

Pódese compensar un 
pouco coa precarga trasei-
ra, pero obviamente non 
se poden substituír as fun-
cións hidráulicas da suspen-
sión apertando un pouco 

o resorte. Esta é unha ca-
racterística, con todo, que 
dificilmente podería des-
cribirse como un inconve-
niente grave.

Viaxar na CL500 é per-
fectamente factible, e cun-
ha velocidade media de 
ata 140 km/h simplemen-
te te esquecerás de parar. 
Tampouco estaría de máis 
engadir protección aerodi-
námica na parte dianteira 
cun parabrisas se o menú 
esixise longas horas de con-
dución continua na estrada 
aberta, pero tal como está 
non se considera realmen-
te unha prioridade absoluta.

Falando de velocidades, 
co cambio lixeiramente 

máis curto e os cambios 
na cartografía do motor bi-
cilíndrico, a scrambler de 
Honda pode chegar a uns 
170 km/h, cubríndose con 
bastante rapidez o percorri-
do do contaquilómetros ata 
os 160 km/h.

En cidade é “pan comi-
do”, baixa, lixeira e comple-
tamente predicible. Honda 
agarimounos cun embra-
gue endemoñadamente fá-
cil, unha caixa de cambios 
suave (manteiga pura) e a 
suavidade xeral dun pro-
pulsor con ausencia total 
de vibracións.

Cos meus 175 cm de es-
tatura atopeime cómodo 
en posición de pé en cami-
ños de terra, e os dous pro-
tectores antiescorregadizos 
nos laterais do depósito re-
sultaron excelentes, xa que 
proporcionan xusto o apoio 
que necesitan os xeonllos 

para controlar a moto con 
todo; a suspensión branda 
da CL500 tamén achega aos 
seus límites, xa que con cada 
esforzo de empurre a rápi-
da amortiguación fai que 
as rodas reboten constan-
temente, o que se traduce 
nunha perda de tracción e 
direccionabilidade. Isto fai 
que requira dunha aten-
ción constante por par-
te do piloto cos colectores 
desprotexidos baixo o cár-
ter, todo mellora se reduzo 
a velocidade e me volvo a 
sentar; inmediatamente, a 
moto recupera todos os va-
lores que enxalcei antes e, 
sobre todo, a facilidade de 
condución que a distingue. 
Conducindo sen présas, a 
ritmo de turismo, a condu-
ción por terra cobra máis 
sentido e resulta moito me-
nos inesperada, mantendo 
ao piloto máis relaxado e 
compracente. Ademais, as 

 A CL500 é, 
basicamente, unha 
scrambler para usar 
a diario na cidade

 Honda 
agarimounos 
cun embrague 
endemoñadamente 
fácil e unha caixa 
de cambios suave

suspensións len mellor o te-
rreo e atopan máis agarre e 
tracción.

Aínda que se desenvol-
ve bastante ben circulando 
off-road non é unha moto 
pensada para iso, é unha 
scrambler de uso diario 
urbano.

O movemento de Honda 
foi intelixente e é un fei-
to que a CL500 atopará un 
público, e se algo ten, é his-
toria para conxugar nomes 
con recordos, aínda que o 
seu prezo sexa bastante 

elevado. Custa 6.750 euros, 
exactamente corenta euros 
máis barata que a CB500F 
coa súa suspensión Showa 
investida e os seus discos 
xemelgos Nissin. Creo que o 
prezo está desposicionado.

Todos os valores tradicio-
nais da ampla familia CB500 
conservan o seu papel pro-
tagonista na CL500, conver-
téndoa noutra sólida opción 
polivalente.

O prezo da Honda CL500 
é de 6.750 € máis 250 de 
gastos de matriculación.

MOTOR E TRANSMISIÓN
• CILINDRADA: 471 cc
• TIPO: 4 tempos
• DISPOSICIÓN: en liña
• DISTRIBUCIÓN: DOHC
• CILINDROS: dous
• VÁLVULAS POR 

CILINDRO: catro
• ALIMENTACIÓN: inxección 

electrónica de gasolina PGM-FI
• REFRIXERACIÓN: líquida
• COMPRESIÓN: 10.7:1
• POTENCIA: 45,6cv a 8.500 rpm
• PAR MÁXIMO: 43.3 

Nm a 6.250 rpm
• COMBUSTIBLE: gasolina 

sen chumbo 95/98
• NORMATIVA 

ANTICONTAMINACIÓN: Euro5
• ACESO: dixital transistorizado 

con control computerizado 
e avance electrónico

• BATERÍA: 12 volts 8.6 Ah
• TRANSMISIÓN 

SECUNDARIA: cadea
• EMBRAGUE: multidisco 

en baño de aceite
• ACCIONAMENTO: mecánico
• NÚMERO DE MARCHAS: seis
CHASIS
• TIPO DE CHASIS: 

diamante de aceiro
• SUSPENSIÓN DIANTEIRA: 

telescópica (Showa) 41 mm
• PERCORRIDO: 150 mm
• SUSPENSIÓN TRASEIRA: 

basculante dobre brazo tubular
• TIPO DE SUSPENSIÓN 

TRASEIRA: 2 amortecedores 
telescópicos

• PERCORRIDO: 145 mm

• REGULACIÓNS: 5 
posicións de precarga

FREOS
• FREO DIANTEIRO: disco 

lobulado (310 mm)
• PINZA: 2 pistóns
• FREO TRASEIRO: disco 

lobulado (240 mm)
• PINZA: 1 pistón
RODAS
• DIANTEIRA: lamia 19" (aluminio)
• TRASEIRA: lamia 17" (aluminio)
DIMENSIÓNS E PESO
• LONXITUDE: 2.175 mm
• ANCHO: 831 mm
• ALTURA: 1.135 mm
• DISTANCIA ENTRE 

EIXOS: 1.485 mm
• ALTURA LIBRE AO 

CHAN: 155 mm
• ALTURA DE ASENTO: 790 mm
• AVANCE: 108 mm
• ÁNGULO DE LANZAMENTO: 27°
• CAPACIDADE DO 

DEPÓSITO: 12 litros
• PESO EN ORDE DE 

MARCHA: 192 kg
• CONSUMO 3,6 l/100km
EQUIPAMENTO
• Inmobilizador eléctrico
• Arrinque eléctrico
• Warning
• Toma de corrente 12 volts (opcional)
• Pata de cabra
• Amortecedor regulable
• ABS
• Embrague antirrebote
• Luces urxencia adaptativas
• Iluminación full-LED
• Intermitentes autocancelables
INSTRUMENTACIÓN
• LCD
• Reloxo
• Nivel de gasolina
• Indicador de marcha engrenada

SEGURO
Terceiros con asistencia en 
estrada, seguro de condutor, 
indumentaria do condutor, seguro 
de pneumáticos, perda de chaves 
e avaría mecánica: 175 €/ano 
(maiores de 25 anos). Tamén hai 
a posibilidade de engadir roubo, 
incendio o perda total (Todo Risco)

MANTEMENTO
Revisións de mantemento 
recomendadas:
1ª 1.000 km
2ª 5.000 km ou un ano
Seguintes: cada 5.000 km ou un ano
Prezo aproximado de 
cada revisión: 120 €
Cambio de pneumáticos: 
cada 10.000 km
Prezo aproximado: 320 €
É posible, que os períodos de 
mantemento que recomendo 
nesta sección, non coincidan cos 
recomendados pola marca en 
moitas ocasións. Considero que 
son os ideais para manter a túa 
moto en perfectas condicións.

Os dous protectores antiescorregadizos nos laterais do depósito resultan excelentes

Fundada en 1910 Alfa 
Romeo é sinónimo mun-
dial de deseño italiano e 
elegancia. Co “Biscione” no 
logo da marca (símbolo his-
tórico da “grande serpe” de 
Milán, utilizado por empre-
sas con sede na cidade) os 
convertibles de Alfa Romeo 
son historia do automobi-
lismo do último século. A 
compañía, actualmente pro-
piedade do conglomerado 
de empresas Stellantis, fixo 
da velocidade sen teito un 
dos seus sinais de identida-
de arredor do planeta, con 
pegada noutras industrias 
de masas como o cine.

Como o conxunto da gran-
de industria automobilísti-
ca europea, foi na segunda 
metade do século XX can-
do Alfa Romeo comezou a 
construír a súa imaxe global 
asociada ao luxo e o éxito, 
sempre co acento nun dese-
ño exclusivo. Desta maneira, 
moitos especialistas consi-
deran aos anos 50 e 60 a ida-
de de ouro dos convertibles 
da marca, con modelos tan 

icónicos como o Spider, no 
mercado durante case tres 
décadas (que acabaría por 
empregarse como sinónimo 
de convertible).

Naquela altura, a mar-
ca italiana comerciali-
zaba os chasis dos seus 
distintos modelos para que 
a presenza final do vehícu-
lo fose esculpida por gran-
des carroceiros italianos, 
como Touring ou Zagato. 
e de maneira moi especial, 
Pininfarina. Unha senda da 
que non se desviou.

Dos convertibles de 
posguerra ao Spider

A grande historia de Alfa 
Romeo nace coa asociación 
coa compañía de deseño 
de automóbiles, trens e ca-
rrozarías Pininfarina, sendo 
a responsable do primeiro 
gran convertible da marca 
da posguerra, o Alfa Romeo 
1900 (1954). O vehículo defi-
niría o patrón de dúas prazas 
con teito convertible, o que 
hoxe coñecemos como un 
roadster, definindo o canon 
da elegancia nas estradas. 
O recoñecido actualmente 

como o “Giulietta”, foi co-
mercializado entre o 1954 e 
1965, contando cunha histó-
rica aparición no cine, ao ser o 
coche de Dustin Hoffman na 
película “O Graduado” (1967). 

A súa presenza no mercado 
espallaríase ao longo das se-
guintes décadas, con distin-
tas actualizacións e variantes.

No 1958 foi a quenda do 
lanzamento do Alfa Romeo 
2000, que chegou ás rúas ita-
lianas con dúas siluetas dife-
renciadas. A primeira, obra 
do carroceiro Bertone, que 
produciu a versión Coupé 
Sprint, e a outra, nacida da 
man de Giorgietto Giugiaro, 
Touring, conseguindo dar-
lle 113cv de potencia e 
unha velocidade máxima de 
177 km/h. Posteriormente 
Touring tamén sería o res-
ponsable da seguinte evo-
lución, o Alfa Romeo 2600, 

o “Giulia” (1962-65), do que 
se venderon 2.155 unidades, 
lendario polo seu motor 2.6 
de 6 cilindros, capaz de des-
envolver 145cv e de alcan-
zar os 200 km/h. Dándolle 
continuidade a esta histo-
ria de velocidade sen teitos; 
Zagato participou no desen-
volvemento do Alfa Romeo 
Grand Sport Quattroruote 
(1965-67), unha homenaxe 
ao Grand Sport dos anos 30 
con tecnoloxía dos anos 60.

Todos eles foron os prede-
cesores do convertible máis 
exitoso da marca, o Spider, 
presente no catálogo dende 
1966 ata 1994. Desenvolvido 
por Pininfarina, o Spider 
vendeu 110.128 unidades, 
transformándose en sinóni-
mo para os convertibles de 
gama alta.

Máis velocidade para o 
S.XXI

Tamén obra dos estudos 
de Pininfarina, Alfa Romeo 
lanzou un novo modelo 
Spider convertible no 2006, 
que elevou a súa poten-
cia até os 260cv e foi consi-
derado como o “Cabrio do 
Ano” no Salón de Xenebra. 
Posteriormente, no 2008, 
apareceu o 8C Competizione, 
producido nas instalacións 
de Maserati en Módena, que 
impactou cun teito pregable 
eléctrico e unha punta de ve-
locidade de 290 km/h.

Por agora, o 4C Spider 
(2015-20) é o último con-
vertible lanzado pola mar-
ca e as súas cifras seguen o 
deseño e a a traxectoria de 
velocidade dos Spider, 257 
km/h e de 0 a 100 km/h en 
4,5 segundos. E a historia 
continúa.

Os convertibles de Alfa Romeo
Historia do deseño italiano

 A grande 
historia de Alfa 
Romeo nace coa 
asociación con 
Pininfarina

ASEGAL & CASTROMIL
Abogados y Economistas

Sport Spider (1954)

Spider (1962-1965)

Alfa Spider (1962-1983)

O primeiro vehículo fami-
liar de produción en serie 
dun fabricante de automó-
biles alemán presentou-
se no Salón Internacional 
do Automóbil (IAA) no ano 
1953. A Europa da posgue-
rra, a primeira que comeza 
a conducir en masa, come-
zou a familiarizarse grazas 
ao Olympia Rekord Caravan, 
cun dos segmentos estrela 
da industria. Para a com-
pañía alemá os vehículos 
familiares converteríanse 
rapidamente nun dos seus 
sinais de identidade.

Ideado como un 
automóbil destinado á 

produción a grande escala, 
o anuncio de lanzamento 
presentábao como "Un ve-
hículo ideal que combina 
harmoniosamente beleza 
e practicidade: entre sema-
na para entregas a clientes 
e as fins de semana para un 
agradable descanso".

Da innovación ao éxito

Xa en 1950 o Opel 
Olympia estaba dispoñible 
como furgoneta de reparto 
urxente, mais se o vehícu-
lo pasou a historia foi por 
evolucionar mesturando 
as mellores características 

dunha berlina coas dun-
ha furgoneta de repar-
to, converténdose 
na Olympia Rekord 
Caravan.

Coa evolución a ca-
rrozaría da superficie 
converteuse nunha 
parte traseira con 
forma de caixa con 
xanelas laterais, para 

que os pasaxeiros da 
fila traseira tamén pui-
deran gozar das mello-

res vistas. Desta maneira 
o Olympia xa non tiña nada 
que ver cunha simple fur-
goneta de reparto, polo 
que atraeu a atención de 

moitos potenciais compra-
dores. O vehículo impre-
sionaba a primeira vista ás 
familias por un gran com-
partimento de carga, que 

podía duplicarse de manei-
ra sinxela abatendo os asen-
tos traseiros. Coa mesma 
lóxica, os respaldos dividi-
dos e abatibles en ángu-
lo facilitaban o acceso aos 
pasaxeiros.

En calquera caso, o 
Olympia Rekord Caravan 
non só chamaba a atención 
pola súa eficiencia de dese-
ño ou flexibilidade, senón 
tamén polo seu motor de 
1.5 litros e 40cv, que acele-
raba a unha velocidade de 
cruceiro de ata 115 km/h. 
Isto converteu á Olympia 
Rekord Caravan nun éxito 
entre os clientes e ao mes-
mo tempo asentou as bases 
para os futuros modelos da 
marca. A versión familiar 
converteuse co lanzamento 
deste modelo nunha parte 
integral da gama de vehícu-
los da compañía.

Case dez anos despois da 
estrea do primeiro familiar 
de Opel (1953), chegou o 
Kadett Caravan. Con el apa-
receu o primeiro compacto 
familiar de Opel e rapida-
mente axudou á compañía 
a converterse no líder do 
mercado neste segmento.

70 anos do Opel Olympia Rekord Caravan
Automóbiles para facer familia

 Para Opel os 
vehículos familiares 
converteríanse 
rapidamente nun 
dos seus sinais de 
identidade

O coche máis icónico de Aston Martin, o DB5, cumpre 60 anos
Este modelo se identifica plenamente co axente 007

■ REDACCIÓN | TexTo

■ SPRINT MOTOR | FoTos

Este mes cúmprense exac-
tamente 60 anos dende que 
Aston Martin presentou o 
seu entón recentemente 
chegado, o DB5, un mode-
lo que se convertería nunha 
icona da cultura, o deseño 
e a innovación británicos, 
e que consolidaría a Aston 
Martin como unha das mar-
cas de luxo máis desexadas 
de Gran Bretaña.

Seis décadas despois, o 
DB5 segue sendo un dos 
coches máis icónicos e re-
coñecibles do mundo. Este 
modelo foi o protagonista 
da presenza de Aston Martin 
no festival Goodwood 
Revival de Sussex, xunto á 
última incorporación da es-
tirpe DB da marca, o DB12.

Reflexionando sobre o 
atractivo do DB5 no seu 
60 aniversario, Lawrence 
Stroll, executive chairman 
de Aston Martin e propie-
tario dun DB5, declarou: "A 
era de David Brown deu-
nos grandes deportivos 
Aston Martin, pero nin-
gún é tan recoñecido, ve-
nerado e desexado como o 
DB5, que sentou as bases da 
nosa identidade como mar-
ca británica de luxo, sinóni-
mo de estilo, prestacións e 
exclusividade”.

Unha icona dos 60

Era o ano 1963. Aston 
Martin gozaba dunha gran 
popularidade e o seu DB4 
vendíase moi ben dende a 
súa presentación en 1958. 
Con todo, coa forte compe-
tencia dos fabricantes de 
deportivos de luxo tanto 
no seu país como no resto 
do continente, necesitába-
se algo novo para manter a 
marca no máis alto.

Na súa presentación ofi-
cial ao público no Salón 
do Automóbil de Frankfurt 
en setembro de 1963, o re-
centemente chegado pre-
sentaba varios cambios 
de deseño, técnicos e de 

equipamento con respecto 
ao seu predecesor (cun mo-
tor que proporcionaba máis 
potencia) que xustificaban o 
uso dun nome totalmente 
novo no mundo do automó-
bil da época, pero que agora 
era sinónimo do último en 
estilo e atractivo: DB5.

A berlina e máis tarde o 
convertible que levaban 
este inconfundible nome, 
producíronse na fábrica e 
sede da marca en Newport 
Pagnell, durante pouco máis 
de dous anos, pero nese 
tempo forxáronse unha re-
putación e unha fama que, 
hoxe en día, convértenos 
nun dos coches máis dese-
xados de todos os tempos.

Non hai dúbida de que a 
decisión dos cineastas de 
EON Productions de poñer 
ao axente secreto máis co-
ñecido do mundo ao volan-
te do novo DB5 na saga de 
películas de James Bond ao 
longo de máis de medio sé-
culo, consolidou o seu lugar 
no salón da fama do auto-
móbil. Pero 007 non é nin 
moito menos a única "ce-
lebridade" á que se viu ao 
volante deste emblemático 
Aston Martin.

Os Swinging Sixties esta-
ban a piques de despegar 
cando as multitudes se api-
ñaban para botar unha olla-
da ao novo DB5 en Frankfurt 
e, en só uns poucos anos, 
moitos dos actores máis fa-
mosos, estrelas do pop e 
celebridades da época con-
verteríanse en afortunados 
integrantes do exclusivo 
club de propietarios da mar-
ca británica.

Entre os soados propie-
tarios do DB5 na déca-
da de 1960 atópanse Sir 
Paul McCartney e George 
Harrison (Beatles) e Mick 
Jagger (Rolling Stones). O 
mestre da comedia Peter 
Sellers tamén adquiriu o 
modelo. Durante os anos 
posteriores, recoñeci-
dos nomes (dende Robert 
Plant e Jay Kay ata Elle 
McPherson e Ralph Lauren) 
entraron a formar parte dos 

propietarios deste modelo. 
De feito, o atractivo do DB5 
para as celebridades resul-
tou ser un trampolín para 
o éxito e contribuíu a que 
Aston Martin pasase de ser 
un fabricante de automó-
biles deportivos de nicho a 
converterse nunha superes-
trela mundial do automóbil.

Este dato resulta aínda 
máis sorprendente se se 
compara co número de ve-
hículos fabricados. En total, 
só se produciron 887 DB5 
berlina, 123 convertibles e 
12 "shooting brakes" feitos 
a medida. Mesmo para os 
estándares da época, estas 
cifras eran ínfimas, tendo 
en conta que a produción 
de automóbiles no Reino 
Unido superaba os 1,8 mi-
llóns en 1963.

Características

O DB5 presentado en 
Alemaña montaba unha 
nova versión, modificada, 
de 4,0 litros (3.995cc) do mo-
tor de seis cilindros en liña 
de 3,7 litros e dobre árbo-
re de levas que propulsaba 
ao DB4. O novo motor des-
envolvía, por aquel entón, 

uns poderosos 282 cabalos 
de serie.

Ese benvido extras de po-
tencia formaba parte dunha 
serie de detallados cambios 
técnicos e de equipamento, 
como a estrea dos elevavidros 
eléctricos e a dispoñibilidade 
opcional de aire acondiciona-
do, que foran minuciosamen-
te deseñados para satisfacer 
as expectativas duns clientes 
cada vez máis sofisticados e 
esixentes.

As prestacións, un ace-
no de identidade de Aston 
Martin mesmo hai 60 anos, 
estaban á altura do estilo do 
coche (produto do carroceiro 
italiano Carrozzeria Touring 
Superleggera) e a súa velo-
cidade máxima de 240 km/h 
levou ao anuncio de Aston 
Martin da época para afirmar: 
"O DB5 é o GT de catro prazas 
máis rápido do mundo".

Esa impresionante esta-
tística, mesmo hoxe en día, 
axudou á revista británica de 
coches The Autocar a con-
cluír na súa primeira proba 
na estrada do novo modelo: 
"é un coche que pide a be-
rros ser conducido, ser con-
ducido ben e ser conducido 
lonxe".

Aston Martin28





Trial das Nacións 2023
Os pilotos Bou, Marcelli e Busto gañaron a proba

■ ANTÓN PEREIRA| TexTo

■ SPRINT MOTOR | FoTos

Os pilotos do Repsol 
Honda Trial Team, Toni Bou e 
Gabri Marcelli, xunto a Jaime 
Busto de Gas Gas, levantaron 
un novo trofeo en Francia.

A segunda fin de semana 
deste mes celebrouse unha 
nova edición do Trial das 
Nacións en Auron (Francia). 
Toni Bou, Gabri Marcelli e 
Jaime Busto, formaron o 
equipo español deste ano 
despois dos resultados ob-
tidos no Mundial de TrialGP 
2023. A formación nacional 
impúxose unha vez máis ao 
resto de países participantes 
e levou unha nova vitoria su-
perando a Francia, que foi se-
gunda e a Italia, que pechou 
o podio.

Despois dunha brillante 
actuación nas diferentes zo-
nas de acción do percorri-
do, os tres deportistas que 
formaban o equipo español 

levaron un novo triunfo. En 
total España suma 29 títulos 
no Trial das Nacións, os últi-
mos dezanove consecutivos. 
Toni Bou formou parte do 
equipo nacional en dezaoito 

ocasións. Pola súa banda, o 
galego Gabri Marcelli, es-
treábase nesta proba no Trial 
das Nacións coa súa primei-
ra participación. O próximo 
reto dos pilotos do Repsol 

Honda Trial Team será o 7 
de outubro cunha nova pro-
ba do Mundial de X-Trial en 
Andorra, onde tamén estará 
o equipo de Gas Gas, encabe-
zado polo vasco Jaime Busto.

Bou, Marcelli e Busto recollendo o trofeo de campións

Toni Bou
O multicampión do 

Mundo do Trial manifestou 
a súa tremenda ledicia nada 
máis baixar do podio “estou 
moi contento con esta nova 
vitoria no Trial das Nacións. 
Temos un grande equipo 
e coma sempre nolo pasa-
mos xenial competindo os 

tres xuntos. Era o primeiro 
ano do meu compañeiro 
Gabri e fixo un gran tra-
ballo do mesmo xeito que 
Jaime. É unha gran manei-
ra de terminar a tempada 
e agora xa estamos centra-
dos nas tres citas que que-
dan do Mundial de X-Trial”.

Gabri Marcelli
O piloto galego (O Rosal), 

aos seus 23 anos non podía 
estar máis feliz. “Foi un día 
incrible que terminou cunha 
vitoria. Estou moi contento 
de que o meu primeiro Trial 
das Nacións fose con Toni e 
con Jaime porque creo que 
fixemos un grande equipo. 

Paseino moi ben, foi unha 
grande experiencia, xa que 
é un trial diferente ao que 
adoitamos facer normal-
mente. Quero dar as grazas 
á Federación Española por 
contar comigo este ano e 
espero que poida participar 
en máis edicións no futuro”.

Trial30



José Antonio “Cohete” Suárez certifica o seu liderado no Supercampionato de España de Ra-
lis cunha contundente vitoria no Rali Blendio Princesa de Asturias Ciudad de Oviedo 2023, 
gañando once dos quince treitos disputados. O de Pravia liderou a proba de principio a fin e 
marcou distancia co seu máis inmediato perseguidor no S-CER, o galego Iván Ares, con vinte 
puntos de vantaxe.
A dupla asturiana do Recalvi Team impúxose con rotundidade fronte aos seus rivais no Rali 
Princesa de Asturias. A proba ofrecía a novidade de ser mixta cun tramo de asfalto e outro 
de terra.
José Antonio “Cohete” Suárez e Alberto Iglesias Pin mantéñense líderes para a súa próxima 
cita o 21 e 22 de setembro no 46 Rali Villa de Llanes.

No Autocrós de Arteixo, celebrado non circuíto José Ramón Losada, Javier Ramilo ‘Kobas’ 
lograba a súa terceira vitoria da tempada en CarCrós na cuarta cita do calendario. Desta ma-
neira, suma o máximo de puntos e se afianza non liderado provisional da categoría.

O piloto madrileño completou con éxito a quinta cita da tempada da Toyota Gazoo Racing 
Iberian Cup. A pesar da súa experiencia, levou o coche á meta nun rali durísimo, no que era 
moi fácil cometer erros.
Sainz foi de menos a máis no seu debut co Toyota GR Yaris RZ, e se adaptou ao ritmo da 
competición ante rivais máis novos e habituados desta copa monomarca.
A proba ovetense foi un gran desafío para o seu equipo (Kobe Motor), que tivo que realizar 
un cambio completo de especificacións de terra a asfalto do seu vehículo ao termo da pri-
meira xornada durante a noite do venres.

O Rali Acrópolis, unha das probas máis pintorescas do WRC (World Rally Championship), 
serviu a Alejandro Cachón para retomar o seu programa mundialista. Boas sensacións para 
o mozo asturiano na súa primeira participación polos selectivos treitos da proba grega, onde 
regresou á competición co Citroën C3 Rally2, tras unha paréntese de tres meses.
O piloto cangués e o seu navegante, ‘Jandrín’ López, xestionaron convenientemente esta 
última cita europea sobre terra, celebrada en terras gregas cunhas condicións moi difíciles 
pola dana que sufriu o país heleno.
O representante mundialista do equipo de Citroën España logrou sobrepoñerse a algúns in-
convenientes para clasificarse décimo entre os WRC2, asinando o quinto mellor rexistro ao 
termo da décimo quinta e última especial.

Dominio absoluto de “Cohete” co seu Skoda

Javier Ramilo gaña en Arteixo

Toño Sainz participou non Rali Princesa de Asturias

Cachón volveu aos ralis en Grecia

7años de
garantía

BONAVAL CAR
Rúa Cruceiro da Coruña, 99. Santiago de Compostela
Tel. 981 935 410 - www.bonavalcar.com

Nuevo concesionario MG en Santiago de
Compostela.

*P.V.P. recomendado para Península y Baleares sujeto a financiación. Incluye impuestos vigentes y transporte. No incluye gastos
de matriculación ni gastos de pre-entrega. P.V.P. válido hasta el 30/06/2023 para el mercado español (excepto Canarias) y
unidades en stock , PVP visualizado es para MG ZS versión 1.5 Comfort en color Hoxton Orange.

Descubre la gama MG
desde 13.990€


